
[᭗ 7B]

᭗

ᬓᬧᬲᬶᬲᬶ᭞ᬭᬭᬶᬲ᭄ᬫᬗᬾᬗ᭄ᬓᬾᬦ᭄ᬤᬢᬓᭀᬦ᭄᭞ᬦᭂᬕᬓᬶᬦ᭄ᬧᬦᬸᬗ᭄ᬕᬮ᭄ᬳᬶᬚᬸ᭞ᬢᭂᬓᭂᬤ᭄ᬬᬤᬶᬧᬜᬂᬘᬂᬗᬦ᭄᭞ᬲᬩ᭄ᬤᬦ᭄ᬬᬳᬭᬶᬲ᭄ᬫᬢᬓᭀᬦ᭄ᬭᬶᬂᬯᭀᬂᬩᬳᬶᬢ᭄ᬣ᭟ᬢᬶᬢ᭄ᬬᬂᬉᬢᬸᬲᬦ᭄ᬲᬸᬩᬦ᭄ᬤᬃ᭞ᬳᬶᬕᬸᬲ᭄ᬢᬶᬧ᭄ᬭᬳᬸᬧᬸᬦᬧᬶ᭞ᬧᬸᬦᬧᬶᬲᬤ᭄ᬬᬦᬾᬋᬓᭀ᭞

ᬬᬾᬦ᭄ᬤᬕᬗᬦ᭄ᬢᬯᬶᬫᬸᬲᬸᬄ᭞ᬯ᭄ᬯᬂᬤᬕᬂᬭᬭᬶᬲ᭄ᬳᬗᬸᬘᬧ᭄᭞ᬳᬶᬗ᭄ᬕᬶᬄᬕᬸᬲ᭄ᬢᬶᬢᬶᬢ᭄ᬬᬂᬧ᭄ᬭᬳᬸᬲᬓᬶᬂᬚᬯᬵ᭟ᬢᬶᬢ᭄ᬬᬂᬫᬗᬶᬭᬶᬂᬭᬳᬤ᭄ᬬᬦ᭄᭞ᬲᬤ᭄ᬬᬫᬤᬕᬂᬫᬭᬶᬓᬶ᭞ᬲᬫᬶᬧᭂᬧᭂᬓ᭄ᬧᬥᬯᬾᬦ᭄ᬢᭂᬦ᭄᭞ᬉᬢᬸᬲᬦ᭄ᬫᬯᬮᬶᬢᬸᬳᬸᬦ᭄᭞ᬫᬧᬯ

ᬭᬄᬭᬶᬂᬲᬸᬩᬦ᭄ᬤᬃ᭞ᬲᬫ᭄ᬧᬸᬦ᭄ᬲᬫᬶᬓᬧᬚᬃᬭᬂᬭᬶᬂᬲᬸᬩᬦ᭄ᬤᬃ᭟ᬇᬲᬸᬩᬦ᭄ᬤᬃᬕ᭄ᬮᬶᬲ᭄ᬮᬸᬫᬫ᭄ᬧᬄ᭞ᬫᬢᬹᬃᬭᬶᬂᬰ᭄ᬭᬶᬦᬭᬧᬢᬶ᭞ᬲᭂᬤᭂᬓ᭄ᬢᬶᬦᬗ᭄ᬓᬶᬮ᭄ᬲᬂᬓᬢᭀᬂ᭞ᬳᬶᬲᬸᬩᬦ᭄ᬤᬃᬦᬸᬮ᭄ᬬᬭᬯᬸᬄ᭞ᬚᬸᬫ᭄ᬭᭀᬚᭀᬕ᭄ᬢᬦ᭄ᬧᬭᬭᬧᬦ᭄᭞ᬫᬢᬹᬃᬪᬓ᭄ᬢᬶᬇᬗ᭄ᬕᬶᬄ

ᬓᬳᬸᬮᬲᬂᬦᬵᬢ᭄ᬣ᭟ᬯᬾᬦ᭄ᬢᭂᬦ᭄ᬯᭀᬂᬩᬳᬶᬢ᭄ᬣᬧ᭄ᬭᬧ᭄ᬢᬵ᭞ᬫᬗᬶᬭᬶᬂᬭᬳᬤᬾᬦ᭄ᬫᬦ᭄ᬢ᭄ᬭᬶ᭞ᬭᬶᬂᬚᬯᬶᬋᬓᬾᬲᬂᬓᬢᭀᬂ᭞ᬫᬩᬓ᭄ᬢᬤᬕᬗᬦ᭄ᬧᬸᬦᬶᬓᬸ᭞ᬧᭂᬧᭂᬓ᭄ᬯᬾᬦ᭄ᬢᭂᬦ᭄ᬢᬶᬕᬂᬤᬰ᭞ᬲᬫᬶᬩᭂᬘᬶᬓᬲᬂᬧ᭄ᬭᬪᬸᬕᬃᬚᬶᬢᬾᬂᬘᬶᬢ᭄ᬣ᭟

[᭘ 8A]

ᬲᬂᬧ᭄ᬭᬪᬸᬭᬭᬶᬲ᭄ᬗᬦ᭄ᬤᬶᬓᬵ᭞ᬓᬓᬵᬥ᭄ᬫᬂᬧᬢᬶᬄ᭞ᬚᬮᬦ᭄ᬓᬧᬲᬶᬲᬶᬋᬓᭀ᭞ᬫᬢᬸᬫ᭄ᬩᬲ᭄ᬤᬕᬶᬂᬧᬭᬳᬸ᭞ᬲᬫᬶᬧᬥᬲᬯᬸᬃᬲᭂᬫ᭄ᬩᬄ᭞ᬢᬶᬢ᭄ᬬᬂᬗᬶᬭᬶᬂᬲᬂᬦᬢ᭄ᬣᬫᬦ᭄ᬢᬸᬓ᭄ᬓᬚ᭄ᬭᭀᬯᬦ᭄᭟ᬩᬳᬸᬢ᭄ᬓᬦᬾᬭᬶᬂᬧᬹᬭ᭞ᬫᬗᭀᬚᭀᬕ᭄ᬰ᭄ᬭᬶᬧ᭄ᬭᬫᬶᬰ᭄ᬯᬭᬷ᭞ᬫᬶᬭᬄᬇᬩᭂᬮᬶᬦᬾ

ᬋᬓᭀ᭞ᬤᬶᬚᬳᬳᬶᬦᬦᬗ᭄ᬕᬮᬸᬄ᭞ᬳᬦ᭄ᬢᭀᬲ᭄ᬫᬦ᭄ᬢ᭄ᬭᬶᬚᬯᬵᬢᭂᬓ᭞ᬤᬶᬧᬲᬶᬲᬶᬦ᭄ᬫᬗᬩᬤᬕᬗᬦ᭄ᬧᬾᬮᬕ᭄᭟ᬰ᭄ᬭᬶᬧ᭄ᬭᬫᬶᬰ᭄ᬯᬭᬷᬕᬃᬚᬶᬢ᭞ᬕᬾᬕᬾᬃᬲᬳᬶᬲᬶᬦᬶᬂᬧᬹᬭᬶ᭞ᬕᬶᬭᬂᬧᬥᬲᭂᬫᬸᬕᬯᭀᬓ᭄᭞ᬫᬗ᭄ᬭᬸᬗᬸᬳᭀᬃᬢᬦ᭄ᬲᬂᬧ᭄ᬭᬪᬸ᭞ᬭᬳ

ᬤᬾᬦ᭄ᬤᬾᬯᬶᬕᬃᬚᬶᬢ᭞ᬕᬸᬭᬸᬳᬚᬶᬳᬶᬩᬸᬲ᭄ᬯᬭᬶᬫᬃᬕᬶᬮᬸᬗ᭞ᬲᬂᬧ᭄ᬭᬪᬸᬮᬦ᭄ᬧ᭄ᬭᬫᬾᬰ᭄ᬯᬭ᭄ᬬ᭞ᬳᬗᬸᬘᬧ᭄ᬰᬩ᭄ᬤᬦᬾᬫᬦᬶᬲ᭄᭞ᬦᬄᬲᬦ᭄ᬤᬶᬓᬦ᭄ᬳᬦᬓ᭄ᬋᬓᭀ᭞ᬢᬸᬫᬸᬮᬶᬄᬧᬗᬳᬄᬲᬫ᭄ᬧᬸᬦ᭄᭞ᬧᬤᬢᬶᬲᬫ᭄ᬧᬸᬦ᭄ᬘᬸᬫᬤᬂ᭞ᬓᬸᬤᬅᬲ᭄ᬢᬶ

ᬲᬫ᭄ᬧᬸᬦ᭄ᬧᭂᬧᭂᬓ᭄ᬤᬶᬩᬜ᭄ᬘᬶᬗᬄ᭟ᬭᬳᬤᬾᬦ᭄ᬤᬾᬯᬶᬫᬧᬬᬲ᭄᭞ᬳᬓᬫ᭄ᬧᬸᬄᬲᬸᬢ᭄ᬭᬲᬸᬭᬶᬦ᭄ᬤᬶᬢ᭄᭞ᬫᬯᬲ᭄ᬢ᭄ᬭᬧᬾᬃᬫᬲ᭄ᬳᬶᬚᭀ᭞ᬫᬧᭂᬧᭂᬓᭂᬦ᭄ᬲᬸᬢ᭄ᬭᬫᬸᬭᬸᬩ᭄᭞ᬫᬤᬲᬃᬧᬭᬤᬧᬧᬦ᭄᭞ᬢᬸᬳᬸᬭᬯᬶᬢ᭄ᬫᬲᬸᬩᭂᬂᬫᬲ᭄ᬢᬶᬦᬭᬂᬘᬂ᭟

